
Hyrja 

Lënda mësimore Gjuhë shqipe për klasën e tetë të shkollës fillore, për nxënësit e komuniteteve joshqiptare të Republikës së Kosovës, përfshihet në fushën ndëkurrikulare  Gjuhët dhe komunikimi dhe ka rëndësi të madhe për komunikimin me gojë dhe me shkrim të nxënësve, si edhe për formimin gjuhësor dhe kulturor të tyre. Mësimi i shqipes në këtë klasë zhvillon dijet dhe shkathtësitë e nevojshme për komunikim të lirë, të saktë dhe të drejtë në gjuhën shqipe. Kjo siguron  mundësi për bashkëpunim, për realizimin e synimeve dhe veprimtarive të tjera shumë të dobishme, për mësimin dhe përdorim të gjithanshëm të gjuhës shqipe dhe për përafrim kulturor. Gjatë hartimit të këtij programi mësimor janë marrë parasysh nivelet e përcaktuara   në “Kornizën e përbashkët evropiane të raportit mbi gjuhët”, të miratuar dhe të publikuar nga Këshilli i Evropës (2001),  kërkesat dhe kushtet e shkollimit të nxënësve dhe disa programe mësimore për gjuhën e dytë. 









Programi mësimor i Gjuhës shqipe në aspektin e përmbajtjes përfshin  Konceptet: Tekstet letrare dhe jo letrare, Gjuha figurative dhe jo figurative Kritika, Teoria, Historia dhe Sistemi i gjuhës.  Në tabelat përkatëse janë përfshirë Temat  dhe Rezultatet e të nxënit të lëndës. (RNL). 








Në kuadër të sistemit të gjuhës përfshihen tema për ndërrimet historike gjuhësore,            nga morfologjia dhe sintaksa. Përmbajtjet e programit janë të përshtatshme dhe u përgjigjen moshës dhe nivelit të nxënësve. Ecuria e mbarështimit të lëndës dhe metodologjia e mësimdhënies  në tërësi zgjon interesimin e tyre për të përvetësuar gjuhën shqipe. Nxënësit aftësohen për të përdorur forma të ndryshme të komunikimit, të flasin, të lexojnë dhe të shkruajnë, të pyesin dhe të përgjigjen rrjedhshëm me gojë dhe me shkrim dhe të komunikojnë lehtë. Programi përfshin përmbajtje të pasura dhe interesante, si edhe udhëzimet metodologjike, udhëzimet për vlerësim dhe udhëzimet për materialet dhe burimet mësimore.

Rezultatet e të nxënit, që parashihen për mësimin e gjuhës shqipe si lëndë mësimore për komunitetet joshqiptare, nxisin bashkëpunimin midis nxënësve, mirësjelljen dhe shoqërimin, respektimin e gjuhës shqipe dhe të gjuhëve të tjera dhe motivojnë  fëmijët për ta përvetësuar gjuhën shqipe.   

Qëllimi

Qëllimi i mësimit të Gjuhës shqipe në klasën e tetë- për nxënësit e komuniteteve joshqiptare është përvetësimi i shkathtësive të komunikimit bazik në gjuhën shqipe. Kjo lëndë ka për qëllim të aftësojë nxënësit  e komuniteteve joshqiptare në Kosovë, për zhvillimin e të folurit,  të dëgjuarit (dhe të kuptuarit), përvetësimin e leximit dhe të shkrimit të gjuhës standarde shqipe, të përvetësojnë  sistemin e gjuhës shqipe: të flasin, të lexojnë, të komunikojnë dhe të shkruajnë tekste letrare dhe jo letrare.  



Nxënësit të kuptojnë dhe të përdorin fjalë dhe shprehje nga jeta e përditshme, nga jeta shkollore dhe nga aktivitetet e tjera kulturore dhe shoqërore. Ata, krahas mësimit të gjuhës amtare, të aftësohen të përdorin shprehje të llojllojshme, me të cilat begatojnë komunikimin e duhur për plotësimin e nevojave konkrete dhe për formimin e kulturës gjuhësore dhe letrare edhe në gjuhen shqipe. Nxënësit të aftësohen për të komunikuar me gojë dhe me shkrim,  të nxiten të përjetojnë artistikisht krijimet e zgjedhura letrare, shfaqjet e pjesëve dramatike dhe filmike.                                                                     

Nxënësit të inkurajohen të marrin pjesë në lojë, në biseda dhe në aktivitete arsimore, kulturore dhe shoqërore. Gjatë procesit mësimor të përvetësojnë gjuhën shqipe, të mësojnë veçoritë e saj, të pasurojnë fjalorin dhe komunikimin e gjithanshëm ndërgjuhësor dhe ndërkulturor.

Temat dhe rezultatet e të nxënit

Nxënësit në klasën e shtatë arrijnë rezultatet e të nxënit të lëndës (RNL) nga temat e përcaktuara, të cilat  kanë dalë nga konceptet dhe rezultatet e të nxënit të fushës (RNF) Gjuhët dhe komunikimi për shkallën e tretë të Kurrikulës (Shk. 4), të cilat mund t’i shihni në Kurrikulën Bërthamë për Klasën Përgatitore dhe Arsimin Fillor.

	Koncepti
	Temat
	Rezultatet e të nxënit të lëndës për temë (RNLT)


	 Tekstet letrare dhe  jo letrare
	Krijime të zgjedhura letrare

Tiparet e lirikës;

Motive letrare: pavdekësia, fantastika, vdekja, dashuria, aventura, patriotizmi, lufta, humori;

Poezi bashkëkohore shqipe

Analiza e poezisë:

motivi poetik, veçoritë e lirikës,  lloji dhe shprehja e figurshme

Tregimi

Elementet e tregimit: ekspozicioni, kulmimi dhe shthurja; 

Elementet e romanit – fabula, karakterizimi, kompozicioni, rrëfimi, fjalori;

Strukturat mitologjike   Figurat mitologjike (disa elemente të mitologjisë shqiptare dhe të asaj greke) Tekstet e vjetra shqipe – analizë në aspektin gjuhësor (Pjetër Bogdani )
Revista letrare 

Rrëfimi personal (autobiografik, i një ngjarjeje të veçantë etj.)
Teksti                         (tipare të ndryshme të teksteve letrare dhe jo letrare
Eseja dhe lloje të saj (narrative, përshkruese, bindëse - argumentuese); Shkrim hulumtues (historik, biografik); Shkrim kreativ – tregime;

Teatri
Elementet e teatrit     

Filmi                         Veçoritë e filmit

Individi dhe bota;
Tradita

Bashkëkohësia 
Konflikti - ndikimi i traditës dhe i shoqërisë;           Përfundimi i vitit shkollor
	Lexon krijime të letërsisë shqipe dhe botërore; 
Interpreton lirikë të zgjedhur dhe dallon gjinitë dhe llojet letrare;

Analizon poezinë dhe dallon tiparet e lirikës;

Shquan motivet letrare: dashurinë, patriotizmi, vdekjen, pavdekësinë, luftën, fantastikën dhe humorin; 
Përvetëson njohuri për zhvillimin e poezisë së sotme shqipe;

Lexon dhe analizon poezinë e zgjedhur lirike; 

Dallon motivet  dhe gjuhën e figurshme poetike;
Krijon një poezi sipas prirjes së vet; 

Përvetëson njohuri për tregimin dhe llojet e prozës;

Lexon tregimin e zgjedhur dhe shpjegon përmbajtjen;

Analizon tregimin, shquan tiparet e prozës, ekspozicionin, kulmimin e rrëfimit dhe shthurjen;    
Lexon romanin për fëmijë, shquan rrëfimin, flet për fabulën, për kompozicionin dhe për fjalorin;
Analizon personazhet kryesore. Përvetëson fjalorin.

Nxënësit tregojnë interesim për strukturat mitologjike;
Shpjegojnë figurat mitologjike shqiptare dhe të klasikes greke.
Lexon dhe interpreton legjendën e zgjedhur mitologjike shqiptare ; 

Përvetëson njohuri themelore për shkrimet e vjetra shqipe;
Lexon “Burrënija e malësorëve” të Pjetër Bogdanit;                                                                     Dallon disa  nga veçoritë e gjuhës së vjetër shqipe;  

Lexon krijime dhe artikuj në revistën për fëmijë;
Aftësohet të rrëfejë për jetën e vet;                                Shkruan tekst autobiografik ose për ndonjë ngjarje të veçantë;

Përvetëson njohuri për tekstin dhe për organizimin kompozicional;

Lexon tekstin dhe dallon tiparet karakteristike të krijimit letrar dhe të tekstit jo letrar
Aftësohet të analizojë esenë e lexuar;
Shquan llojet e esesë: narrative , përshkruese, bindëse-argumentuese;

Shkruan tekst hulumtues (historik, biografik); 
Aftësohet të shprehë prirjen kreative letrare;

Shkruan tregim me temë të zgjedhur;

Fiton njohuri për dramën dhe teatrin;

Shikon shfaqjen dhe përvetëson elementet e teatrit;
Përvetëson njohuri për filmin;
Dallon veçoritë e filmit. Analizon filmin e shikuar;  

Përfiton njohuri për traditën, posaçërisht për atë kulturore;
Kupton gjithanshëm bashkëkohësinë;
Dallon  cilat janë dallimet dhe konfliktet midis traditës dhe bashkëkohësisë në shoqëri;

Shkruan vështrim për përfundimin e vitit shkollor dhe për suksesin e arritur në mësime; 


	Gjuha figurative dhe jo figurative 
	Idiomat               Analogjitë              Metaforat             Krahasimet në kuptimin e parë dhe atë figurativ
Ironia;


	Përdor idiomat dhe analogjitë;  

Përvetëson figurat  stilistike në të folur dhe në të shkruar; 

Kupton veçoritë stilistike të teksteve letrare dhe jo letrare; 

Përdor  krahasimet dhe metaforat  në kuptimin e parë dhe në atë figurativ ;                                                                                                                                                  Shquan në tekst përdorimin e shprehjes humoristike;                                                                                    

	Kritika, teoria, historia
	Vështrimi kritik   Vlerësimi  i  tekstit letrar dhe jo letrar              Shpjegimi        Interpretimi     Komentimi
	Analizon vështrimin kritik për tekstin e lexuar;                                                                     Bashkëbisedon  për gjuhën e përdorur dhe për stilin  e tekstit letrar dhe të tekstit jo letrar;   

Shpjegon veçoritë kryesore të tekstit letrar dhe jo letrar;               

Interpreton tekstin e lexuar dhe të shkruar;           

Komenton tekstin e lexuar ose të shkruar;                      

	Sistemi i gjuhës
	Ndërrimet historike (metafonia, apofonia, metateza, elizioni, përngjitja, shkrirja, kontraksioni); 

Ndërrimet e gjalla në gjuhën shqipe (pozicionale dhe kombinatorike )
Lakimi i përemrave vetvetorë, pronorë, pyetës dhe të pacaktuar 

Fjala, grupi emëror dhe grupi foljor ; 

Fjalia dhe formimi i tyre (analizë gramatikore)          Mënyra kushtore, dëshirore, habitore dhe urdhërore e foljes dhe kohët e tyre, zgjedhimi, diatezat; 

Pjesëzat, Pasthirrmat;

Fjalitë e përbëra me bashkërenditje (këpujore, kundërshtore); 

Fjalitë e përbëra me nënrenditje (ftilluese, kohore, shkakore, 
kushtore, krahasore  
mënyrore rrjedhimore, lejore, kundërvënëse);

Fjalët me shumë kuptime (identifikimi dhe përdorimi i tyre në tekste të ndryshme); 

Dialektet në territoret ku flitet shqipja, dallimet mes tyre dhe të shqipes standarde;

Zhvillimi historik i gjuhës shqipe dhe ndërndikimet me gjuhët e tjera. 

Ushtrime gjuhësore 

Ushtrime përkthimi
	Përvetëson njohuritë për ndërrimet  historike gjuhësore:

metafonia, apofonia, metateza, elizioni, përngjitja , shkrirja;

Këto ndryshime historike i dallon në fjalë, fjali dhe tekste;
Shquan ndërrimet e gjalla në gjuhën shqipe,                           siç janë ato pozicionale dhe kombinatorike;
Vlerëson rëndësinë e gjuhës për komunikim midis njerëzve; 
Përvetëson lakimin e përemrave:

vetvetorë,

pronorë

pyetës dhe të pacaktuar; 

Përvetëson njohuri për  fjalën, grupin e emëror dhe për grupin foljor;

Aftësohet të përdor  fjalët dhe të formojë fjalitë;

Bën analize gramatikore; 
Shquan  procesin e formimit të fjalëve dhe të fjalive;

Përvetëson sistemin foljor;

Aftësohet ta përdorë foljen në mënyrat: kushtorë, , dëshirore, habitore dhe urdhërore;

Foljet i përdor në kohët e tyre të zgjedhimit;              Përvetëson diatezat e foljes dhe i përdor foljet në diateza;
Përvetëson përdorimin e pjesëzave dhe të pasthirrmave;

Përvetëson përdorimin e fjalive të përbëra me bashkërenditje (këpujore, kundërshtore);
Aftësohet të përdorë fjalitë me nënrenditje:
(ftilluese, kohore, shkakore, kushtore, krahasore,

mënyrore, rrjedhimore, lejore, kundërvënëse)
Ne tekste i shquan këto lloje të fjalive të përbëra me nënrenditje;
Dallon fjalët me shumë kuptime;

Identifikon fjalët e tilla dhe aftësohet për përdorimin e tyre në fjali dhe në tektë të ndryshme, në të folur dhe në të shkruar; 

Përvetëson njohuritë për dialektet e shqipes;
Dallon toskërishten dhe gegnishten, tregon vendet e përdorimit dhe dallimet mes tyre dhe shqipes standarde;
Përvetëson njohuri për zhvillimin historik të gjuhës shqipe;

Tregon ndikimet dhe ndërlikimet me gjuhë të tjera; 
Bën ushtrime gjuhësore

Përvetëson drejtshkrimin;
Aftësohet të bëjë përkthimin e tekstit. 


Udhëzime metodologjike


Për të realizuar me sukses programin e lëndës Gjuhë shqipe për nxënësit e komuniteteve joshqiptare në klasën e tetë fillore kërkohet zbatimi i metodologjisë bashkëkohore të mësimdhënies së gjuhëve, i metodave, i teknikave mësimore dhe i mjeteve të konkretizimit. Metodika e mësimit të gjuhës amtare, metodika e përvetësimit  të gjuhëve të huaja dhe metodologjia e mësimdhënies në tërësi, përfshijnë udhëzime interesante dhe të dobishme për këtë veprimtari arsimore. 




Komunikimi të zhvillohet në plan më të gjerë: bashkëbisedimi,  dëgjimi i  realizimeve programore audio vizuale me tematikë dhe me përmbajtje që lidhet me mësimin e gjuhës shqipe, por edhe me lëndë të tjera,  të shprehurit me gojë dhe me shkrim, puna në grupe, në çifte, debatet, testet, intervistat, letërkëmbimi, lojërat me role,  lojërat skenike (dramatizimi), ushtrime leximi dhe shkrimi, lojëra mësimi, pyetësori, fleta kontrolluese  dhe forma të tjera të komunikimit me gojë dhe me shkrim. 

 
Parimet kryesore metodologjike të mësimit të gjuhës shqipe janë:

-përqendrimi në  komunikimin gjuhësor; 

-përdorimi i metodave të komunikimit  aktiv në gjuhën shqipe;
 

- përqendrimi në gjuhën shqipe standarde;
                                                                                                                        -nxënësi të jetë në qendër të vëmendjes.   

- ndërgjegjësimi gjuhësor i nxënësve;   

 - njohja e aftësive dhe e shkathtësive  të nxënësve, e përgatitjes së mëparshme, e përvojës dhe  e prirjeve të tyre për mësimin e gjuhës;                                                                                                                                                                                                                                                                                               -roli i mësimdhënësit është i pazëvendësueshëm. Ai duhet të njohë metodikën e mësimit gjuhës dhe të zbatojë metodat dhe teknikat bashkëkohore të mësimdhënies dhe të mësimnxënies.  

- përdorimi i metodave didaktike në nivelin e klasës së shtatë: metoda e demonstrimit, e krahasimit, e analizës dhe e sintezës;


Temat dhe Rezultatet  e të nxënit në tekstin shkollor dhe në procesin e zhvillimit të mësimit realizohen duke pasur për bazë njohuritë që fitojnë nxënësit e klasës së tetë në gjuhën amtare.   

Udhëzime për zbatimin e çështjeve ndërkurrikulare

Nxënësit e komuniteteve jo shqiptare aftësohen që, përveç gjuhës amtare si mjet komunikimi, të  përdorin edhe gjuhën shqipe. Gjuha e folur dhe e shkruar shqipe  u ndihmon për të përvetësuar edhe lëndët e tjera mësimore . 



Mësimi i shqipes është në funksion të procesit të mësimit edhe në lëndët e tjera mësimore, siç janë: Histori, Biologji, Fizikë, Kimi, Edukatë qytetare, Natyra dhe njeriu, Edukatë muzikore,  Edukatë qytetare, Edukatë arti, Edukatë fizike dhe shëndetësore, Matematikë etj. 








Tematika është shumë e gjerë, prandaj aktivitetet mësimore, kulturore dhe sportive ndikojnë në zhvillimin e shkathtësive të komunikimit, në formimin kulturor dhe në krijimin e individualitetit të pavarur. Përmes gjuhës shqipe mund të zhvillohen edhe shumë aspekte të edukimit  të gjithanshëm dhe të krijimtarisë artistike, njohja dhe respektimi i  të drejtave të fëmijëve, i çështjeve të barazisë gjinore, i çështjeve kulturore dhe ndërkulturore etj.

Udhëzimet për vlerësim 

Vlerësimi i punës me nxënësit dhe i rezultatit në mësim ka rëndësi të madhe.  Mësimdhënësi në vazhdimësi duhet të vlerësojë njohuritë që kanë fituar nxënësit: në cilin nivel kanë përvetësuar fjalorin dhe sa është i aftë nxënësi t`i përdorë shkathtësitë gjuhësore gjatë komunikimit                                 

Angazhimin e nxënësve në procesin e mësimit.                                                                         Përvetësimin e njohurive nga nxënësit e klasës së tetë (niveli i parë, niveli i dytë dhe niveli i tretë).
 Suksesi i kënaqshëm, i arritur me të gjithë nxënësit e klasës, por edhe me secilin nxënës. Vlerësohen ecuritë e volitshme, por edhe ato të pavolitshme të mësimit, identifikohen vështirësitë, pengesat, shqyrtohen problemet e veçanta të mësimdhënies, të përdorimit të mjeteve të konkretizimit etj.,  dhe ndërmerren masa për përmirësimin i nivelit të mësimit të gjuhës shqipe. Nxënësit nxiten dhe aftësohen të dëgjojnë, të flasin, të lexojnë dhe të shkruajnë lirshëm dhe të arrijnë sukses sa më të mirë në mësim dhe në komunikim të përditshëm,  në shkollë dhe në ambiente të tjera.


Mësimdhënësi vlerëson drejtshqiptimin e tingujve dhe të fjalëve, leximin dhe shkrimin e teksteve, fjalorin e nxënësve dhe në tërësi vlerëson shkathtësinë e komunikimit. Po ashtu vlerëson edhe shkallën e përvetësimit të njohurive të tjera plotësuese, që lidhen me programin  e kësaj lënde mësimore.


Me vlerësimin e gjithanshëm dhe të vazhdueshëm mësimdhënësi arrin të përmirësojë nivelin e mësimit. Vlerësimi i drejtpërdrejtë bëhet gjatë zhvillimit të orëve të mësimit dhe sidomos gjatë përforcimit të njësive mësimore, ndërsa vlerësimi indirekt bëhet me anë të ushtrimeve, të diktimit dhe të formave të tjera të komunikimit. 

Vlerësimi apo vetëvlerësimi bëhet edhe nga nxënësit. Ata e pyesin njëri tjetrin,  përgjigjen dhe bëjnë vlerësimin e njohurive të veta dhe aftësohen për komunikim të  vazhdueshëm në gjuhën shqipe.


Vlerësimi përfshin: të shprehurit me gojë, leximin, të shprehurit me shkrim, aftësinë e komunikimit, leksikun, radhitjen e fjalëve në fjali, pyetjet dhe përgjigjet, shqiptimin e tingujve dhe të fjalëve, komunikimin aktiv, angazhimin individual dhe në grupe gjatë procesit të mësimit etj.

Udhëzime për materialet didaktike dhe burimet e mjetet mësimore 

Nga mësimdhënësi  mund të përdoren  të gjitha burimet, mjetet dhe materialet  të cila ndihmojnë arritjen e rezultateve dhe kompetencave të lëndës së gjuhës shqipe për klasën e tetë. Përdorimi i mjeteve mësimore, siç janë:: libri, fletorja e punës, fotografitë, udhëzuesit profesionalë, fjalorët, gazetat, gazetat dhe revistat për fëmijë, materialet pedagogjike. 









Përdorimi i kompjuterit, i kasetave i disqeve,  i ilustrimeve, i video projektorit, i  materialit auditiv, i video materialit,  i internetit dhe i mjeteve e tjera të tjera të konkretizimit ndihmon nxënësit për përvetësimin e të gjitha formave të  gjuhës shqipe. Mësimdhënësi, varësisht nga njësia mësimore dhe nga qëllimet e mësimit, zgjedh mjete mësimore plotësuese, me të cilat e konkretizon mësimin, nxit aktivitetin e nxënësve dhe siguron cilësinë më të lartë të realizimit të mësimit praktik. 

